
TADBIRKORLIK TIZIMI BARQARORLIGI VA 

XAVFSIZLIGINI TA’MINLASHDA INTELLEKTUAL 

KAPITALNING TA’LIM BILAN BOG‘LIQ OMILLAR 

TA’SIRLARINI BAHOLASH 
Yuldashbayev Azizulloh Bunyodbek o’g’li 

 

ОЦЕНКА ВЛИЯНИЯ ФАКТОРОВ, СВЯЗАННЫХ 

С ОБРАЗОВАНИЕМ, ИНТЕЛЛЕКТУАЛЬНОГО 

КАПИТАЛА НА ОБЕСПЕЧЕНИЕ УСТОЙЧИВОСТИ И 

БЕЗОПАСНОСТИ ПРЕДПРИНИМАТЕЛЬСКОЙ 

СИСТЕМЫ 
Юлдашбаев Азизуллох Бунёдбек угли 

 

ASSESSMENT OF THE IMPACT OF EDUCATION-

RELATED FACTORS OF INTELLECTUAL CAPITAL 

ON ENSURING THE STABILITY AND SECURITY OF 

THE ENTREPRENEURIAL SYSTEM 
Yuldashbayev Azizulloh Bunyodbek ugli 

 
Received: Aprel 18, 2026 Revised: Aprel 22, 2026 Accepted: Aprel 24, 2026 Published: May 1, 2026 

Annotatsiya. Innovatsiya sharoitida tadbirkorlik tizimi rivojlanishida inson omilining asosiy turi bo‘lgan 

intellektual kapitali xususiyatlarini ifodalaydigan hodimlarning bilim darajasi va malakasi ko‘rsatkichlari statistik 

tahlili masalasi o‘rganilgan.  

Kalit so‘zlar. tadbirkorlik, rivojlanish, o‘rta sinf, bilim, malaka, so‘rovnoma. 

Аннотatsiя. В условиях инновatsiй изучается вопрос статистического анализа показателей уровня 

знаний и квалификatsiи сотрудников, отражающих особенности интеллектуального капитала как основного 

вида человеческого фактора в развитии системы предпринимательства. 

Ключевые слова: предпринимательство, развитие, средний класс, знания, квалификatsiя, опрос. 

Annotation. In the context of innovation, the issue of statistical analysis of indicators of employees’ knowledge 

level and qualifications, which reflect the characteristics of intellectual capital as the main type of human factor in the 

development of the entrepreneurship system, has been studied. 

Keywords. entrepreneurship, development, middle class, knowledge, skills, survey. 

 

▪ KIRISH 

Taraqqiyotning mavjud bosqichida, ijtimoiy-

iqtisodiy jarayonlar va ulardagi barqarorlikka, 

muvozanatga erishishda tadbirkorlik, xususan 

innovatsion tadbirkorlikni rivojlantirish muhim omil 

hisoblanadi. Bunda bozor iqtisodiyotida ijtimoiy-

iqtisodiy taraqqiyotning negizi bo‘lgan o‘rta sinf va 

uning ilg‘or qismi tadbirkorlarning bilim va malakasi, 

qisqacha qilib aytagnda inson kapitali ta’siri yuksak 

bo‘lmoqda. Ayniqsa, zamonaviy tadbirkorlar sinfi 

vakillarining an’anaviy jihatlari, ya’ni tabiatdan 

yangiliklar yaratishga intiluvchanligi, iqtisodiy jarayon 

va hodisa voqealariga tavakkalchilik bilan yondashuvlari 

asosida bu faoliyatdan olinadigan iqtisodiy samarani 

oshirish yo‘lida yanada yangi va takomillashgan usullar 

va motivatsiyalar yordamida daromadlarini yana 

oshirishda xatar va risklarga qaramasdan o‘z intilishi va 

harakatlarini doimiy kengaytirib borish imkoniyatlarini 

yaratmoqda. 

ADABIYOTLAR TAHLILI 

Tadbirkorlin kontseptsiyasini shakllanishining 

dastlabki bosqichida tavakkalchilikni muhim omil 

sifatida qaralganligi va bugungi kunda ham asosiy 

tarkibiy qismi sifatida qolishi ular xavfsiligini ta’minlash 

masalasining dozarbligini yuqoriligicha qolishiga sabab 

bo‘lmoqda. Mazkur muammoning еchimi sifatida 

https://ojs.kstu.uz/index.php/ej

innovatsiyalarning manbai hisoblanilgan intellektual 

kapital qaraladi va bu ko‘plab olimlar tomonidan 

o‘rganilgan. Shumpeterning iqtisodiy rivojlanish 

nazariyasi tadbirkor-innovatorning jamiyat 

taraqqiyotidagi rolini alohida ta’kidlaydi. Innovatsion 

iqtisodiyotga oid zamonaviy adabiyotlarda ham 

intellektual kapitalning ustuvorligi qayd etiladi [1]. 

Innovatsion tadbirkorlik tushunchasini mohiyatini 

ochib berish, uni turlari, shakllari nazariy uslubiy asoslari 

bir qator ilmiy adabiyotlarda kebg miqyosda keltirilgan 

[2,3]. Shu bilan birga tadbirkorlik, innovatsion 

tadbirkorlikni rivojlanish tendensiyalari va ularni 

shakllanishida muhim bo‘lgan omillarni ko‘rsatkichlar 

dinamikasi qator xalqaro tashkilotlar tomonidan doimiy 

ravishda yig‘ilmoqda [5]. Ayni paytda ular kichik 

biznesni rivojlanish tendensiyalari va unga ta’sir qiluvchi 

omillarni aniqlash, miqdoriy baholash bo‘yicha 

tadqiqotlarni ham amalga oshirib kelishmoqda [6]. 

Shuningdek, innovatsion iqtisodiyotni 

shakllantirish sharoitida tadbirkorlikni rivojlantirish va 

xavfsizligini ta’minlash masalalari, tadqiqot usullari, 

jarayonni miqdoriy baholash muammolari muhim 

tadqiqot mavzulari sifatdi shakllangan [7]. Bu borada 

tadqiqot olib borayotgan olimlar tadbirkorlik tizimi 

barqaror rivojlanishini ta’minlashdagi omillarni aniqlash 

va ko‘rsatkichlar tizimini shakllantirish, ta’sirini 

baholash asosida xavfsizligini ta’minlash masalalalarig 

еchim izlashmoqda [8]. Shunindek, tadbirkorlikni 

hududiy rivojlanishlarini tadqiq qilish, o‘ziga xosliklarini 

aniqlash masalalari dolzarblik kasb etmoqda. Xususan, 

iqtisodiyotning muhim tarkibiy qismi bo‘lgan, ammo 

nisbatan norentabel bo‘lgan qishloq xo‘jaligi va qishloq 

joylarida tadbirkorlikni rivojlantirish, sohada 

rentabellikni oshirishda innovatsion tadbirkorlikdan 

foydalanish muammolari o‘rganilmoqda [9]. 

Ammo, ijtimoiy – iqtisodiy taraqqiyotning davom 

etishi, sharoitlarni o‘zgarishi kabilar bu boradagi 

tadqiqotlarni doimiy ravishda amalga oshirishni tabiiy 

zaruratga aylantiradi. Shu sababdan mazkur ishda 

mavjud holatni hisobga olgan holda tadbirkorlik tizimi 

barqarorligi va xavfsizligini ta’minlashda intellektual 

kapitalning ta’lim bilan bog‘liq omillar ta’sirlarini 

baholash masalalari qarab chiqilgan. 

▪ TADQIQOT METODOLOGIYASI 

Tadbirkorlik tizimi salohiyatning hozirgi 

innovatsion rivojlanish bosqichida inson omili, inson 

kapitalining mukammallashgan ilg‘or darajasi 

hisoblangan intellektual kapitalning ahamiyati beqiyos 

bo‘layotganligi bilan alohida ajralib turadi (1). 

Binobarin, tadbirkorlik tizimi iqtisodiy taraqqiyotning 

еtakchi omili sifatida faoliyatni, ayniqsa uning ilg‘or 

takomillashgan demokratik jamiyatda mustahkam 

ildizlari bo‘lgan tadbirkorlik tabaqasining yanada 

taraqqiyoti bilimlar va malaka bilan bevosita 

bog‘liqligini ko‘pchilik tadqiqotchilar chuqur e’tirof 

qilishadi. Bir qator taniqli amerikalik olimlar, xususan, 

D. Gilbert, U. Tomson, J. Xikki, J. Henslin va boshqalar 

jamiyat ijtimoiy tabaqalarining nufuzli o‘rta sinfi 

jamiyatda o‘z daromadini еtarli darajada topayotgan o‘z 

mavqe va nufuziga ega ishbilarmon shaxslarni kiritadilar 

(2.3.4). Hamda ularning kundalik jon boshiga tushadigan 

daromadlarning mamlakat o‘rta sinflarining minimal va 

maksimal darajalariga qarab tabaqalashgan guruhini 

shakllantirdilar (5, 7). Bunday asosiy ijtimoiy-iqtisodiy 

mezonlar nufuzi o‘rta sinf vakillarining umumlashgan 

moddiy, ma’naviy va boshqa hayotiy ehtiyojlarini 

e’tiborga olingan holda aniqlanishi bunday miqdoriy va 

sifat me’yorlarga muvofiqlashgan yondashuvning 

haqqoniyligini yanada oshiradi. 

Rivojlangan mamlakatlarda, xususan AQShda 

o‘rta sinfning shakllanishida va nufuzining oshib 

borishida jon boshiga moddiy daromad asosiy mezon 

sifatida qaraladi. Shu bilan birga bu muhim mezon, 

albatta shaxsning nomoddiy resurslari hisoblangan 

ta’limi, sog‘ligi, ma’naviy-ruhiy boshqa bir qator hayotiy 

xususiyatlarini hisobga olgan integral ko‘rsatkichlar 

bilan to‘ldiriladi va baholanadi hamda shaxsning mehnat, 

xususan, intellektual kapital bozoridagi muhim 

sifatlaridan bilim va malakasini ham alohida hisobga 

olish zarurligini ta’kidlaydilar. Chunki, hozirgi 

innovatsion rivojlanish bosqichida tadbirkorlik 

tizimining markaziy figurasi bo‘lgan shaxsni, ayniqsa 

uning I. Shumpeter ta’biri bilan ifodalaganda tadbirkor-

innovatorning asosiy xususiyati bo‘lgan inson 

intellektual kapitalining o‘rni juda yuqoriligi bilan 

ahamiyatlidir. Bu inson omilining intellektual kapitali 

sifatini ifodalaydigan mezonlar juda ko‘p bo‘lib, ularning 

eng asosiysi, baholash mezonlari muhim bo‘lgan 

tadbirkorning bu bilim va malakasi hisoblanadi (1). 

Bu ustuvor omilning ta’sirini miqdoriy usullar 

yordamida mintaqa tadbirkorlik tizimi rivojlanishida 

o‘rnini aniqlash alohida muhim uslubiy-amaliy ahamiyat 

kasb etadi. Jumladan, mamlakatimizda tadbirkorlik 

tizimi nisbatan jadal rivojlanib kelayotgan Xorazm 

viloyati misolida mintaqa (8) va mintaqa qishloq 

joylarida (9) bunday ilg‘or inson omillari ta’sirini 

baholash bo‘yicha ekspert, so‘rovnoma va statistik kabi 

zamonaviy tadqiqot usullari qo‘llanilgan. Xususan, (8) 

anketalashtirish usuli yordamida viloyat tadbirkorligida 

inson kapitali samaradorligi ta’sirini, uning barqarorligi 

va xavfsizligini boshqarishdagi o‘rnining korparativ 

muhit ta’sirini baholashga doir tadqiqotda e’tiborga loyiq 

natijalar olinishi erishilgan. 

▪ TAHLILLAR VA NATIJALAR 

 Bu so‘rovnoma natijasiga ko‘ra viloyat 

tadbirkorlikning innovatsion yo‘nalishida inson kapitali 

samaradorligini baholashda 247 nafar ekspert-

respondentlar qatnashgan. Ulardan 90.3 foizi, ya’ni 223 

nafari inson kapitalining ta’siri o‘ta yuqori, yuqori va 

o‘rtacha, atiga 24 foizi, ya’ni 24 nafarigina past va o‘ta 

past deb baholaganlar. Shuningdek, mintaqada 

innovatsion tadbirkorlik subyektlarini boshqarishda 

korporativ muhit etikasi o‘rnini 86.6 foizi, ya’ni 212 

nafari o‘ta yuqori, yuqori va o‘rtacha deb baholagan 

bo‘lsa, atiga 33 nafari, ya’ni 13.4 foizigina past va o‘ta 

past deb ko‘rsatishgan. Bu umumlashgan ko‘rsatkichlar 

hozirgi innovatsion rivojlanishi davriga kelib inson 

kapitali va innovatsion muhit etikasi omillari ta’siri 

yuqoriligini ko‘rsatadi. Tadqiqot subyektlari 

daromadlarini oshirishda, ayniqsa subyekt rahbarlari 

bilim darajasi va amaliy tajribalari o‘rtasida statistik 

bog‘liqlik bevosita juda yuqoriligini ko‘rsatgan. Anketa 

so‘rov natijalariga ko‘ra korxonalarning o‘rtacha 

faoliyati davri qancha oshsa ularning samarali 

barqarorligi va xavfsizligi shuncha mustahkamlanadi va 

ularning faoliyat davri kamida 5-6 yilni tashkil qilishi 

asoslangan. Tahlil natijalariga ko‘ra rahbarning 

ma’lumoti oliy bo‘lib, u korxonada izchil 5 yildan ortiq 

muddatda faoliyat yuritayotgan bo‘lsa korxona 

daromadlarini oshirish ehtimolligi 51 foizni tashkil 

qilishi va agar bu muddat yanada bir yilga oshishi, 

ehtimollikni 1.7 foizga ko‘tarilishini ko‘rsatgan. Anketa 

so‘rovi tahlillariga ko‘ra korxona rahbari o‘rta maxsus 

ma’lumotli darajada bo‘lsa, uning faoliyati muddatida 

korxona daromadiga ta’siri pastroq bo‘lishi aniqlandi. 

Bunday bilim va malakali rahbarligidagi korxona 

daromadi oshirish ehtimollikni 45.3 foizni tashkil qilib, 

faoliyat muddatining yana bir yilga oshishi ehtimollikni 

atiga 0.1 foiz ko‘taradi, korxona daromadining oshishiga 

esa sezilarli ta’sir qilmasligini ko‘rsatdi. 

▪ XULOSA VA TAKLIFLAR 

So‘rovnoma natijalarini umumiy xulosa qilganda 

innovatsiyalar sharoitida faqat korxona rahbarining oliy 

yoki o‘rta maxsus ma’lumotliligi darajasi va amaliy ilm 

malakasi inson omilining intellektual kapitali sifatida 

korxona daromadini oshirishni ta’minlovchi muhim 

mezonlaridan hisoblanadi va bu intellektual omillarning 

korxona boshqaruv samaradorligini va daromadlarini 

oshirishga xizmat qiladi va uning mahsulotlari tovar 

(xizmat) bozoridagi raqobatbardoshligini oshiradi hamda 

uning iqtisodiy-ijtimoiy sharoitlarini yaxshilaydi. 

Innovatsion iqtisodiyot va jamiyat taraqqiyotining 

muhim omili inson kapitali va uning asosiy subyekti 

bo‘lgan kichik biznesga tayanishini ko‘pchilik e’tirof 

qilinganligi obyektiv reallik sifatida tan olingan. Kichik 

biznes subyektlari hisoblangan tadbirkor-

innovatorlarning bilim va malakalari darajasi esa uning 

o‘rni va ahamiyati bu reallikning sifat va miqdor 

mezonlari bo‘lib xizmat qiladi. Iqtisodiyot va jamiyat 

barqarorligining fundamenti bo‘lgan o‘rta sinf va uning 

ilg‘or vakillari hisoblangan innovatsion tadbirkorlar 

tabaqasi bizning fikrimizcha, o‘zining:  

- Intellektualligi; individual sifatlari; jamoaviy 

faoliyatga layoqatligi, еtakchiligi, bilim va malakalarini 

izchil oshirib borishga intiluvchanligi kabi kreativ 

xususiyatlari bilan ijtimoiy-iqtisodiy taraqqiyot sur’atlari 

o‘sishi va aholi turmush darajasi sifatining yanada 

yaxshilanishiga xizmat qiladi. 

